
EʹTǨǨÕS LAPPI MÄDDKÅÅʹDD TUʹLVVRISKKVUʹVDDEN 

Tuâǥǥaž 

Mädd- da meäʹcctäällministeria lij 20.12.2018 Lappi jieʹllemvueʹǩǩ-, jååttlõk- da pirrõskõõskõõzz 
(ELY-kõõskõs) eʹtǩǩõõzzâst nõõmtam čäccõõzzi da miârrooʹle kaggõõttmõõžžâst šõddi 
tuʹlvvriskkvuuʹdid Lappi mäddkååʹdd vuuʹdest. Eʹtǩǩõs da nõõmtummuš vuâđđee tuʹlvvriisk 
vuõss arvvlâsttmõʹšše, koʹst raʹjje leʹbe taʹrǩste čääʹččvuʹvddpuõttlaid da miârr-reeddaid kuõskki 
rapoortid (www.vesi.fi/trh).  

Tän äʹššǩeeʹrjest eʹtǩǩee tuʹlvvriiski vaaldšummšest uvddum lääʹjj 620/2010) 20 §:z meâldlaž 
taʹrǩstõs tuʹlvvriiski vuõss arvvlâsttmõʹšše da eʹtǩǩõʹsse Lappi mäddkååʹdd miârkteeʹjid da 
jeeʹres tuʹlvvriskkvuʹvdden. ELY-kõõskõs lij saǥstõõllâm valmštõõllâm poddân taʹrǩstummšest 
tõi kooʹddi da peälštemstroiʹttlivuiʹm, koin vuuʹdin liâ arvvlõsttum miârkteejes tuʹlvvriskkvuuʹd 
leʹbe muttâz 20.12.2018 nõõmtum miârkteejes tuʹlvvriskkvuuʹd. Tuʹlvvriiski vuõss arvvlâsttmõõžž 
taʹrǩstummšest da eʹtǩǩõõzzâst miârkteeʹjen tuʹlvvriskkvuʹvdden liâ äuʹǩǩääm mädd- da 
meäʹcctäällministeria 18.12.2022 priimmâm tuʹlvvriiski vaaldšemplaanid. Kemijooǥǥ, 
Torniojooǥǥ da Âʹvveljooǥǥ čääʹccvuudin de Kemi reddvuuʹdest. 

Eʹtǩǩõõzz vuâđast mädd- da meäʹcctäällministeria nõmmâd miârkteeʹjid tuʹlvvriskkvuuʹdid da 
šiõttâd tõid tuʹlvväʹrttlid 22.12.2024 mõõneeʹst Miârkteeʹjid tuʹlvvriskkvuuʹdid räʹjje leʹbe peiʹvvee 
tuʹlvv-vaarr- da tuʹlvvriskk-kaartid de ceeʹlai čäccõs- leʹbe reddvuuʹdid katti plaanid tuʹlvvriiski 
vaaldšummšen. 

Veʹrǧǧniiʹǩǩi plaani da prograammi pirrõsvaikktõõzzi arvvlâsttmõõžžâst uvddum lääʹjj (ns. 
SOVA-lääʹǩǩ 200/2005) meâldlaž. Tuʹlvvriiski vaaldšemplaan da pirrõsčiõlǥtõõzz valmštõõllmõš: 
vuässõõttâm, teâđtem da kuullâm -äʹššǩeʹrjj lij vueiʹnnemnalla addrõõzzâst www.vesi.fi/trh. 

Täʹrǩstõs tuʹlvvriiski vuõss arvvlâsttmõʹšše 

Digitaalʼlaž tuâǥǥäʹššǩeʹrjj vuõss arvvlâsttmõõžžin 

Lappi reddvuʹvdd 

Simojooǥǥ čääʹccvuʹvdd 

Kaakamojooǥǥ čääʹccvuʹvdd 

Torniojooǥǥ-Muoniojooǥǥ čääʹccvuʹvdd 

Kemijooǥǥ čääʹccvuʹvdd 

Paaččjooǥǥ čääʹccvuʹvdd 

Teänjooǥǥ čääʹccvuʹvdd 

Njauddâmjooǥǥ da Uuddjooǥǥ čääʹccvuʹvdd 

Tuållâmjooǥǥ čääʹccvuʹvdd 

Ođđ teâttvuâđđ riiski arvvlâsttmõõžžâst 

Lappi ELY-kõõskõs lij peiʹvvääm tuʹlvvriiski vuõss arvvlâsttmõõžžid pukin Lappi čääʹccvuuʹdin da 
reddvuuʹdin. Arvvlâsttmõõžžâst liâ äuʹǩǩääm tuʹlvv-vaarrkaartid, vuâmmšum tuʹlvvâlladvuõđid da 
päiʹǩǩteâttaunstõõzzid. Veʹrddeen oouʹdab arvvlâsttmõʹšše Torniost, Âʹvvlest da Ruäʹvnjaarǥâst 
tuʹlvv-vaarrkarttõs lij taʹrǩǩõõvvâm da Kemijoʹǩǩe lij vuäǯǯamnalla ođđ tuʹlvv-vaarrkaart Isohaara 
– Kitinen - Kokkosniva viõkkstroiʹttla. Päiʹǩǩteâttaunstõõzzin liâ âânnam ääiʹjpoddsaž teâđ.

http://www.vesi.fi/trh
http://www.vesi.fi/trh
https://www.vesi.fi/tra_arviointi/tulvariskien-alustava-arviointi-lapin-rannikkoalueelle/
https://www.vesi.fi/tra_arviointi/tulvariskien-alustava-arviointi-simojoen-vesistoalueelle/
https://www.vesi.fi/tra_arviointi/tulvariskien-alustava-arviointi-kaakamojoen-vesistoalueelle/
https://www.vesi.fi/tra_arviointi/tulvariskien-alustava-arviointi-tornionjoen-muonionjoen-vesistoalueelle/
https://www.vesi.fi/tra_arviointi/tulvariskien-alustava-arviointi-kemijoen-vesistoalueelle/
https://www.vesi.fi/tra_arviointi/tulvariskien-alustava-arviointi-paatsjoen-vesistoalueelle/
https://www.vesi.fi/tra_arviointi/tulvariskien-alustava-arviointi-tenojoen-vesistoalueelle/
https://www.vesi.fi/tra_arviointi/tulvariskien-alustava-arviointi-naatamojoen-ja-uutuanjoen-vesistoalueille/
https://www.vesi.fi/tra_arviointi/tulvariskien-alustava-arviointi-tuulomajoen-latvavesistoalueelle/

Eeʹjj 2018 mâŋŋa šõddâm tuuʹlv 

Lappi vuuʹdest liâ šõddâm eeʹjj 2018 mâŋŋa takainalla šuurab tuuʹlv eeʹjjin 2020 da 2023. 
Eeʹǩǩen 2023 tuuʹlv leʹjje jeäʹrmõssân Ruäʹvnjaarǥâst, Kihttlest da Âʹvvlest. Eeʹjj 2020 tuʹlvv 
vaʹsttii Ruäʹvnjaarǥâst õʹhttešt 20 eeʹjjest nuʹbbeei tuuʹlv. Tuuʹlvest šõʹdde Kemijooǥǥ 
čääʹccvuuʹdest mõõn-ne veʹrdd pääʹrt da Kihttlest jm. siʹrdde  puärrsi kääzzkõspõrtt aazzjid. 
Suõjjeemtååimin cõʹǧǧe šuurab pääʹrti šõddmõõžžid  

Eeʹjj 2023 tuʹlvv raaji pääʹrtid Torniojooǥǥâst da Muoniojooǥǥâst. Tuʹlvv vaʹsttii õʹhttešt 100 
eeʹjjest nuʹbbeei tuuʹlv. Pääʹrt šõʹdde čuõkkuid, jälstempõõrtid da pååđääiʹjpõõrtid ǩeiʹmmeld 
jokkreedd. Tornio gåårad vuuʹdest Näräperä tuʹlvvnirrâm cõõggi šuurab pääʹrti šõddmõõžžid. 

Mäddâânnmõõžžâst šõddâm leʹbe vueʹrddemnalla åårrai miârksaalʼlaž muttâz 

Lappi vuuʹdest vuʹvddâânnmõõžž plaanummšest väʹldde õinn pueʹrben vuâmmša tuʹlvvriiskid da 
raajjmõõžžâst väʹldde vuâmmša vueʹlmõs raajjâmâlladvuõđid. Måttmid riskkpääiʹǩid liâ serddam 
meädda tuʹlvv-vuuʹdin. Lappi čääʹccvuuʹdi da reddvuuʹd mäddâânnmõõžžâst jeäʹla šõddâm 
miârksaalʼlaž tuʹlvvriiskid vaikkteei muttâz.  

Äimm-muttâz vaikktemarvvlâsttmõõžžâst miârksaalʼlaž muttâz 

Lappi vuuʹdest äimm-muttâz vaikktemärvvõõzz jeäʹla čuuʹt jiânnai mottjam oouʹdab 
arvvlâsttmõõžžâst. Arvvlâsttmõõžžâst liâ äuʹǩǩääm ođđsab vuäǯǯamnalla åårrai äimm-
muuttâslooǥǥaid. Reddvoudda liâ vuäǯǯamnalla äimm-muttâz vuâmmša vaʹlddi miârrtuʹlvv-
vaarrkaart. 

Čääʹcchååid õʹhttesuåvtummuš 

Arvvlâsttmõõžžâst liâ eʹtǩǩääm Lappi vuuʹd čääʹcchämmnem vueʹǩǩ-klasstõs da čääʹcchååid 
täävtõõzz oouʹdab arvvõõzz nalla. Arvvlâsttmõõžžâst liâ lââʹssen taʹrǩstõõllâm riskkpaaiʹǩid, 
koin vueiʹtte tuʹlvv-vueʹjjest šõddâd hääitlaž pirrõsvaikktõõzz. Jäänmõsân näkam pääiʹǩ liâ Kemi 
da Ruäʹvnjaarǥ miârkteeʹjin tuʹlvvriskkvuuʹdin. Lappi vuuʹdest pirrõʹsse tuʹlvv-vueʹjjest šõddi 
hääitlaž vaikktõõzz liâ kuuitâǥ sättnallšem da pääiklaž da tõin jiâ  arvvlâsttam leeʹd vaikktõõzz 
čääʹcchååid čaaʹʒʒi vueʹǩǩ-klasstõõllmõʹšše.  

Tõin vuuʹdin, koid liâ raajjâm tuʹlvvriiski vaaldšemplaan, liâ tuʹlvvriiski vaaldšemtååimai 
plaanummšest välddam čääʹcchååid täävtõõzzid da tååimid vuâmmša  

Tuʹlvvriiski vaaldšem täävtõõzz da tååim 

Lappi vuuʹdest tuʹlvvriiski vaalšem täävtõõzz da tååim liâ šiõttuum miârkteeʹjid tuʹlvvriskkvuuʹdid 
siiʹsǩeeʹjid: čäccõs- da reddvuuʹdid (Kemijooǥǥ, Torniojooǥǥ, Muoniojooǥǥ da Âʹvveljooǥǥ 
čääʹccvuuʹd da Kemi reddvuʹvdd). Jeeʹres Lappi čäccõs- leʹbe reddvuuʹdin jeäʹla meäʹrtõõllâm 
tuʹlvvriiski vaaldšummša täävtõõzzid leʹbe tååimid. 

Tuʹlvvsuõjjeem tååim lij čõõđtum leʹbe tuʹmmjem vueʹlnn Âʹvvlest, Kihttlest, Ruäʹvnjaarǥâst, 
Kemijääuʹrest da Torniost. Âʹvvlest puk åårrmen åårrai nirrâm liâ pââʹjdum da tuʹlvvriskk 
vuuʹdest lij jiânnai occnam. Kihttlest liâ suõjjääm miârkteeʹjid tuʹlvvriskkpääiʹǩid 
(tiõrvâsvuõttkõõskõs da kääzzkõspõõrt) da Ruäʹvnjaarǥâst tuʹlvvsueʹjjõõʹzzi raajjmõš lij alttuum. 
Ceâlaivuõttân tuʹlvvsueʹjjõõzz jiâ kuuitâǥ veâl leäkku ni kuâbbast vuuʹdest riʹttjeeʹjen, što 
tuʹlvvriisk vaaldšem täävtõõzz leʹčči vaalmâš. Kemijääuʹrest Pöyliöjääuʹr taamm pââʹjdummšin lij 
vooʹps meädda kuvddlõʹsse šõddi miârkkteei tuʹlvvriskk. Torniost Näränperä nirrâm 
pââʹjdummuš lij tuâjj vueʹlnn da tõin uuʹccee miârkteeʹjen Tornio kuvddlõõzz tuʹlvvriisk  

Rajjum tuʹlvvsuõjjeemtååimai diõtt Kemijääuʹr gåårad eʹtǩǩee muʹtted miârkteeʹjest 
tuʹlvvriskkvuuʹdest jeeʹres tuʹlvvriskkvuʹvdden. Âʹvvlest tuʹlvvriskk lij miârkteeʹjen occnam 
tuʹlvvsuõjjeemtååimai diõtt. Vuuʹdest liâ kuuitâǥ veâl čõõđteǩâni pieʹǩǩ tuʹlvvriisk vaaldšem 
tååim, mõõn diõtt vuuʹd eʹtǩǩee õõudâs miârkteeʹjen tuʹlvvriskkvuʹvdden. 

Jeeʹres tuʹlvvriskkvuuʹdi nõõmtummša vaikkteei ääʹšš 

Nõõmtummša lij vaikktam Kihttel, Tornio da Âʹvvel tuʹlvvriskkvuuʹdin riskk tuʹlvvnirrmi pâʹjjel 
äbstem leʹbe čäävtem riskk. Tornio tuʹlvvriskkvuuʹdest lij lââʹssen valddum vuâmmša 
jiõŋŋõõʒʒâstuuʹlv riskk. Ouddlest peäggtum raajji leʹjje mieʹldd arvvlâsttmõõžžâst Âʹvvlest da 
Torniost oouʹdab põõʹjin. 

Vooudlõʹžžen raajjʼjen liâ lââʹssen valddum vuâmmša ouddlest šõddâm tuuʹlv da Kemi vuuʹdest 
jõnn riskk jåʹttlânji šõddi da veeidas-vuâllsaž miârrtuʹlvv. Ruäʹvnjaarǥâst da Kihttlest taʹrǩstõllum 
tuuʹlv räʹjje miârkteeʹjid pääʹrtid. 

Oouʹdab arvvlâsttmõõžžâst nõõmtummša vaikkti Kemijääuʹrest riskk Pöyliöjääuʹr taamm pâʹjjel 
äbstummuš. Taamm pââʹjdeel pâʹjjel äbstem riskk lij occnam jiânnai. Lââʹssen vääʹldeen 
vuâmmša čäccõõzz šeâttõõllmõõžž Kemijääuʹr gåårad miârkteei tuʹlvvriisk lij occnam jiânnai. 
Kemijääuʹr gåårad  eʹtǩǩee muʹttemnalla miârkteeʹjest tuʹlvvriskkvuuʹdest jeeʹres tuʹlvvriskk 
vuʹvdden. 

Miârkteei tuʹlvvriskkvuuʹd 

Miârkteei tuʹlvvriskkvuuʹd nõõmtummšest väʹldde vuâmmša tuuʹlv vueiʹtlvažvuõtt da tõʹst šõddi 
hääitlaž seuʹrrjõõzz de vooudlaž da pääiklaž jäällmõš. Seuʹrrjõõzzi miârktemvuõđ arvvlâʹstte 
aalmlaž tääʹzzest.  

Arvvlâsttmõõžžâst taʹrǩstâʹlle näkmid tuuʹlv hääitlaž seuʹrrjõõzzid: 

- Hääitlaž seuʹrrjõs oummi tiõrvâsvuõʹtte leʹbe staanvuõʹtte;

- Viâltʼteʹmesvuõttkääzzkõõzz mâʹt-a čääʹcchuâl, energiahuâl, teâttjååttlõõǥǥ,
čuâǥǥasjååttlõõǥǥ leʹbe mõõn-ne jeeʹres vaʹstteei tåimmʼmõõžž kuʹǩesäiggsaž
kõskklõõvvmõš;

- Õhttsažkååʹdd taarblaž tååimid staaneei täällsaallaž tåimmʼmõõžži  kuʹǩesäiggsaž

kõskklõõvvmõš;

- Kuʹǩesäiggsaž leʹbe veeidas-vuâllsaž hääitlaž seuʹrrjõs pirrõʹsse; leʹbe

- Koʹrjjeeteʹmes hääitlaž seuʹrrjõs kulttuuräʹrbbvuõʹtte

Mädd- da meäʹcctäällministeria nõõmtem väʹlddkååddlaž tuʹlvvriiski vaaldšem 
koordinâʹsttemäʹrttel lij meäʹrtõõllâm miârkteei tuʹlvvriskkvuuʹdi kriteeʹrid mõõštaspõʹmmjest 
22.12.2010. Tõk liâ jm. 

- hääʹrves tuuʹlv1  peittam jeälstemvuuʹdest koʹst liâ jeänab ǥu 500–1000 põõšši jeälsteei

- hääʹrves tuuʹlv peittam vuuʹdest koʹst liâ mäŋgg tiõrvâsvuõtthuâllpõõrt leʹbe
huâllstrooiʹtelpõõrt, koʹst liâ jiânnai siâŋggpääiʹǩ de päärnai peiʹvvpõõrt

- hääʹrves tuuʹlv peittam vuuʹdest lij vuuʹd määinast miârkteei jeälsteeimieʹrid kääzzkõʹstti
čääʹccväʹlddempäiʹǩǩ

- njeäʹšščääʹccpuʹtstempääiʹǩ vâkkõõvvmõš tiõrvâsvuõđ häiʹttjemnalla

- hääʹrves tuuʹlv peittam vuuʹdest miârkteei viõkkstrooiʹtel leʹbe mäŋgg liâdggpääiʹǩ

- hääʹrves tuuʹlv poodd puåtkkne määŋg čuâggaz, uuʹlec, ruʹvddčuâǥǥasvuässõõzz leʹbe
čääʹccjååʹttemvääll

Lappi ELY-kõõskõs eeʹttkâstt, što taullooǥǥâst 1 da 2 eʹtǩǩuum vuuʹdid nõõmte taullõõǥǥin 

čuäʹjtum vuâđast miârkteeʹjen tuʹlvvrissvuʹvdden. Vuuʹd liâ eʹtǩǩõsttum kaart meâlddõõzzâst 1. 

1 Hääʹrves jõnn tuʹlvven vueiʹtet ââʹnned statistiikklânji õʹhttešt 500…1000 eeʹjjest šõddi tuuʹlv. Tuʹlvvriisk 

miârktemvuõđ ärvvtõõllmõõžžâst vueiʹtet ââʹnned še tääuʹjben šõddi tuuʹlv. (asetõs 659/2010, Tuʹlvvriiski vaaldšem 
koordinâʹsttemjoukk mošttpõʹmmai 22.12.2010) 

Taullõk 1. Eʹtǩǩõs čääʹccvuuʹdi miârkteeʹjen tuʹlvvriskkvuʹvdden Lappi ELY- kõõskõs vuuʹdest. 

Čäccõs 
Miârkteei 
tuʹlvvriskkvuʹvdd 

Vuâđđ eʹtǩǩõʹsse  
(Lääʹǩǩ tuʹlvvriiski vaaldšummšest  620/2010, 8 §) 

Kemijooǥǥ 
čääʹccvuʹvdd 

Ruäʹvnjargg Hääitlaž seuʹrrjõs oummu tiõrvâsvuõʹtte leʹbe staanvuõʹtte: 
- Hääʹrves tuuʹlv peittam jeälstemvuuʹdest nuʹtt 6500

jeälsteei
- Mäŋgg vaiʹǧǧääb siirdčõõttâmpääiʹǩ  (tiõrvâsvuõttkõõskõs,

määŋg kääzzkõspõõrt, peiʹvvpõõrt, škooul)
Viâltʼteʹmesvuõđkääzzkõõzz kuʹǩesäiggsaž kõskklõõvvmõš: 
- Liâdgg da pakkvuõđ jueʹǩǩem kõskklõõvvmõš
- Miârkteeʹji čuâǥǥasõhttvuõđi puåtkknummuš
- Njeäʹšščääʹcchuâl kõskklõõvvmõš
Kuʹǩesäiggsaž leʹbe veeidas-vuâllsaž hääitlaž seuʹrrjõs pirrõʹsse:
- Mäŋgg pääiʹǩ
Koʹrjjeeteʹmes  hääitlaž seuʹrrjõs kulttuuräʹrbbvuõʹtte
- Vuuʹdest lij mäddkåʹddmuʹzei da kueʹhtt jeeʹres Lappi voudda

vääžnai muʹzei
- Vuuʹdest liâ muäʹdd väʹlddkååddlânji ärvvsaž

kulttuuräʹrbbvuõđ pääiʹǩ
Jeeʹres vuâđđääʹšš: 
- Takai tuuʹlv räʹjje še jõnn pääʹrtid jiâ pâi taʹrǩstõllum tuuʹlv

Kemijooǥǥ 
čääʹccvuʹvdd 

Kihttel Hääitlaž seuʹrrjõs oummi tiõrvâsvuõʹtte leʹbe staanvuõʹtte: 
- Hääʹrves tuuʹlv peittam jeälstemvuuʹdest nuʹtt 800 jeälsteei
- Mäŋgg vaiʹǧǧääb siirdčõõttâmpääiʹǩ  (tiõrvâsvuõttkõõskõs,

mäŋgg kääzzkõspõõrt
Viâltʼteʹmesvuõđkääzzkõõzz kuʹǩesäiggsaž kõskklõõvvmõš: 
- Čuâǥǥasõhttvuõđi puåtkknummuš
- Njeäʹšščääʹcchuâl kõskklõõvvmõš
Kuʹǩesäiggsaž leʹbe veeidas-vuâllsaž hääitlaž seuʹrrjõs pirrõʹsse:
- Muäʹdd pääiʹǩ

- Koʹrjjeeteʹmes hääitlaž seuʹrrjõs kulttuuräʹrbbvuõʹtte:
- Dommvuʹvddmuʹzei tuʹlvv-vaarâst
Jeeʹres vuâđđääʹšš:
- Vuuʹdest liâ očndõõvvâm tuuʹlv, koin liâ lääiʹj 8 §:a õõlǥtum,

takainalla ǩiõččeeʹn hääitlaž seuʹrrjõõzz
- Takai tuuʹlv räʹjje še jõnn pääʹrtid, jiâ pâi taʹrǩstõllum tuuʹlv

Torniojooǥǥ 
čääʹccvuʹvdd 

Tornio Hääitlaž seuʹrrjõs oummi tiõrvâsvuõʹtte leʹbe staanvuõʹtte: 
- Hääʹrves tuuʹlv peittam jeälstemvuuʹdest väjjaǥ 2000

jeälsteei
- Vaiʹǧǧääb siirdčõõttâm pääiʹǩ (jm.

puäʹresoummijeälstempõrtt da peiʹvvpõrtt)
Viâltʼteʹmesvuõđkääzzkõõzz kuʹǩesäiggsaž kõskklõõvvmõš 
- Miârkteeʹji jååttlõkõhttvuõđi puåtkknummuš
- Liâdggjueʹǩǩem kõskklõõvvmõš
- Njeäʹšščääʹcchuâl kõskklõõvvmõš
Koʹrjjeeteʹmes  hääitlaž seuʹrrjõs kulttuuräʹrbbvuõʹtte;
- Vuuʹdest lij Aine Oy  čeäppõsmuʹzei
Jeeʹres vuâđđääʹšš:
- Vuuʹdest liâ očndõõvvâm tuuʹlv, koin liâ lääiʹj 8 §:a õõlǥtum,

takainalla ǩiõččeeʹn hääitlaž seuʹrrjõõzz.
- Riskkân lij tuʹlvvnirrmi pâʹjjel äbstummuš

Čäccõs 
Miârkteei 
tuʹlvvriskkvuʹvdd 

Vuâđđ eʹtǩǩõʹsse  
(Lääʹǩǩ tuʹlvvriiski vaaldšummšest  620/2010, 8 §) 

Paaččjooǥǥ 
čääʹccvuʹvdd 

Âʹvvel Hääitlaž seuʹrrjõs oummi tiõrvâsvuõʹtte leʹbe staanvuõʹtte: 
- Hääʹrves tuuʹlv peittam jeälstemvuuʹdest nuʹtt 1700 jeälsteei
- Mäŋgg vaiʹǧǧääb siirdčõõttâmpääiʹǩ  (tiõrvâsvuõttkõõskõs,

kääzzkõspõõrt,mäŋgg peiʹvvpõõrt)
Viâltʼteʹmesvuõđkääzzkõõzz kuʹǩesäiggsaž kõskklõõvvmõš: 
- Miârkteeʹji jååttlõkõhttvuõđi puåtkknummuš
- Tuʹlvv-vaarâst liâdggstroiʹttel
- Njeäʹšščääʹcchuâl kõskklõõvvmõš
Jeeʹres vuâmmšõõzz:
- Vuuʹdest liâ očndõõvvâm tuuʹlv, koin liâ lääiʹj 8 §:a õõlǥtum,

takainalla ǩiõččeeʹn hääitlaž seuʹrrjõõzz.
- Riskkân lij  tuʹlvvnirrmi pâʹjjel äbstummuš

Taullõk 2. Eʹtǩǩõs reddvuuʹd miârkteeʹjen tuʹlvvriskkvuʹvdden Lappi ELY-kõõskõs vuuʹdest. 

Miârr-redd 
vueʹss 

Miârkteei  
tuʹlvvriskkvuʹvdd 

Vuâđ eʹtǩǩõʹsse 
(Lääʹǩǩ tuʹlvvriiski vaaldšummšest  620/2010, 8 §) 

Lappi 
Reddvuʹvdd 

Kemi 
gåårad 

Hääitlaž seuʹrrjõs oummi tiõrvâsvuõʹtte leʹbe staanvuõʹtte: 
- Hääʹrves tuuʹlv peittam jeälstemvuuʹdest âlddsin 1000

jeälsteei
- Määŋg vaiʹǧǧääb siirdčõõttâm pääiʹǩ (jm. puõccipõrtt,

kääzzkõspõrtt, lääʹmesoummi jeälstempäiʹǩǩ, kueʹhtt
peiʹvvpõõrt)

- Viâltʼteʹmesvuõđkääzzkõõzz kuʹǩesäiggsaž kõskklõõvvmõš
- Liâdgg da pakkvuõttjueʹǩǩem kõskklõõvvmõš
- Njeäʹšščääʹcchuâl vâkkõõvvmõš
- Miârkteeʹji jååttlõkõhttvuõđi puåtkknummuš (motorčuâǥǥas)
- Ruʹvddčuâǥǥasõhttvuõtt vaarâst puåtkkned satkku
Vääžnai jieʹllem tååimai staaneei tällsaallaž tåimmʼmõš:
- Miârrjååttlõksäätk tååimai kõskklõõvvmõš
Kuʹǩesäiggsaž leʹbe veeidas-vuâllsaž hääitlaž seuʹrrjõõzz
pirrõʹsse:
- Mäŋgg pääiʹǩ:
Jeeʹres vuâđđääʹšš:
- Ääiʹjben očndõõvvâm miârrčääʹcctuʹlvv, koʹst šõʹdde hääitlaž

seuʹrrjõõzz:
- Jåʹttlânji šõddi veeidas-vuâllsaž tuʹlvv-vaarr

Muttâz eʹtǩǩõõzzâst miârkteeʹjen tuʹlvvriskkvuʹvdden 

Kemijooǥǥ čääʹccvuuʹdest eʹtǩǩee piijjâd meädda Kemijääuʹr gåårad miârkteeʹjest 
tuʹlvvriskkvuuʹdest. Vuuʹdest tuʹlvvriisk liâ miârkteeʹjen occnam Pöyliöjääuʹr taamm pââʹjdem 
diõtt da vuuʹd tuʹlvvriiski vaaldšem täävtõõzz liâ väʹlddvueʹzzest õsttum. Šuurmõs vueʹss 
Kemijääuʹr jeälsteeʹjin da riskkpaaiʹǩin sâjjee Pöyliöjääuʹr taamm  suõjjeem vuuʹdest. Vääʹldeen 
vuâmmša, što kõõččmõõžžâst lij šeâttõllum jäuʹrr da taamm suõjjeemtääʹss lij õlli, tõn pâʹjjel 
tuuʹlv äbstummuš lij uuʹcces. Taʹrǩstõllum tuuʹlv uuʹccab tuuʹlvin pääʹrt vuuʹdest liâ uuʹcces. 
Nuuʹbb pääccam tuʹlvv-vaarâst åårrai riskkpääiʹǩ liâ jiõččnaž, da tõid suõjjee vuäʹmsteei 
tååimast taarb mieʹldd. 

Jeeʹres tuʹlvvriskkvuuʹd 

Oouʹdben eʹtǩǩõsttum  miârkteeʹji tuʹlvvriskkvuuʹdi lââʹssen ELY- kõõskõs lij tuʹlvvriiski vuõss 
arvvlâsttmõõžžâst tobdstam vuuʹdid, koin čäʹccõstuuʹlvest jiâ arvvlââʹst oouʹdben peäggtum 
takainalla ǩiõččeeʹn hääitlaid seuʹrrjõõzz. 

Taullõk 3. Jeeʹres tuʹlvvriskkvuuʹd Lappi ELY-kõõskõs vuuʹde. 

Čäccõs 
Jeeʹres 
tuʹlvvriskkvuʹvdd 

Vuâđđääʹšš eʹtǩǩõʹsse 

Kemijokk Kemijäuʹrr - Hääʹrves tuuʹlv peittam vuuʹdest jeälsteei (n. 60)
- Jååttlõkõhttvuõđ vaarâst puåtkkned
- Täällčääʹcc jueʹǩǩem kõskklõõvvmõš
- Njeäʹšščääʹcchuâl pääiklaž kõskklõõvvmõš

Muttâz jeeʹres tuʹlvvriskkvuuʹdin 

Kemijooǥǥ čääʹccvuuʹdest Kemijääuʹr seʹrdde miârkteeʹjest tuʹlvvriskkvuuʹdest jeeʹres 
tuʹlvvriskkvoudda. Kemijääuʹrest liâ kasttâmvaarâst mõõn-ne veʹrdd põõrt de täällčääʹcc 
juâkkmõʹšše lij miârkteei čääʹccruõkkâmleʹtt, koon kasttmõõžž seuʹrrjõssân čääʹccjuâkkmõš 
kõskklââvv Kemijääuʹr kuvddlõõzzâst. Lââʹssen vuuʹdest liâ vaarâst puåtkkned kueʹhtt miârkteei 
čuâǥǥasõhttvuõđ. 

Ääʹšš kuõskki šeâttmõõžž 

Lääʹǩǩ tuʹlvvriiski vaaldšummšest (620/2010), jeäʹrmõssân 7, 8, 17 da 20 § 

Valdiasuåvtõõzz šiõttõs tuʹlvvriiski vaaldšummšest (659/2010), jeäʹrmõssân 1, 7 ja 8 § 

Lääʹǩǩ veʹrǧǧniiʹǩǩi plaaneem da prograammi pirrõsvaikktõõzzi arvvlâsttmõõžžâst (200/2005), 
jeäʹrmõssân 8 § 

Šeâttmõõžž liâ leäʹmnnemnalla addrõõzzâst www.finlex.fi. 

Euroopp  Parlameeʹnt da Suåvtõõzz direktiiv 2007/60/EY tuʹlvvriiski arvvlâsttmõõžžâst da 
vaaldšummšest   

Meâlddõõzz 

1. Kartt Lappi vuuʹdin miârkteeʹjen tuʹlvvriskkvuʹvdden eʹtǩǩuum vuuʹdin.

2. Kartt taʹrǩstõõllâmvuuʹdest siisʹǩeen čääʹcchåiddamvuuʹd da čääʹccvuuʹd

file://///kehanas01.ahk.root/v/ELY%20Lappi/Ympäristö/ROI13_RYHMA_M/Vesitalousyksikkö/Tulvat/TRHS%20III%20kausi/Alustava%20arviointi/Kuuleminen/www.finlex.fi


Lappi jie´llemvue´ǩǩ-, trafiikk- da pirrõs kõõs kõs 
 15.3.2024 

Õhttõs 1 Čuäjtõs Lappi miârkksõõvvi tu ĺvvriskkvuu´din 



Õhttõs 2. Kartt tarǩstõõllâmvuu´dest siisǩee ĺ čää´cchoiddamvuu´d da kolggâm-vuu´d 

